
ABSTRAK 

 

Amalan kebersihan terutama sekali di kalangan pengendali restoran makanan 

merupakan satu aspek yang harus dititikberatkan. Ini adalah kerana kebersihan 

merupakan asas utama kesihatan dan menjadi lebih penting kerana ia melibatkan 

orang awam dan masyarakat setempat. Satu kajian mengenai Persepsi Pelanggan 

Terhadap Tahap Kebersihan Premis Makanan di Bandar Sri Permaisuri telah 

dilaksanakan baru-baru ini. Kajian ini cuba meninjau beberapa aspek kebersihan 

yang menjadi amalan kepada peniaga makanan di kawasan ini berdasarkan 

persepsi masyarakat setempat. Beberapa aspek amalan kebersihan seperti 

kebersihan makanan, kebersihan dan keselamatan persekitaran, amalan dan 

perilaku pekerja serta kebersihan peralatan telah dikaji. 

 

Secara keseluruhan amalan kebersihan di kalangan peniaga makanan berada di 

tahap sederhana dan memuaskan. Namun begitu aspek-aspek kebersihan tertentu 

masih boleh dipertingkatkan terutama sekali dari segi rupa diri, penjagaan tandas 

dan premis makanan. Kajian juga telah mengemukakan beberapa cadangan yang 

dapat meningkatkan lagi tahap kebersihan premis makanan. Antaranya ialah dengan 

memberi latihan kepada pengendali makanan mengenai aspek-aspek kebersihan. \. 

Dewan Bandaraya Kuala Lumpur selaku badan penguatkuasa hendaklah sentiasa 

menguatkuasakan peraturan-peraturan yang berkaitan dengan amalan kebersihan 

kedai makanan supaya tahap kebersihan adalah memuaskan. Ini secara tidak 

langsung dapat mewujudkan imej baik bagi Kuala Lumpur. 

